
MEMORANDUM PERSEFAHAMAN
MEMORANDUM PERSEFAHAMAN ini dibuat pada                haribulan                               2023 (selepas ini dirujuk sebagai "Memorandum");
DI ANTARA

UNIVERSITI SAINS MALAYSIA, sebuah institusi pengajian tinggi awam yang diperbadankan di bawah Akta Universiti dan Kolej Universiti 1971 dan bagi maksud Memorandum ini diwakili oleh Pusat Pengajian *** yang beralamat di Aras 6, Bangunan Canselori, Universiti Sains Malaysia, 11800 USM, Pulau Pinang, Malaysia (selepas ini dirujuk sebagai "USM") di satu pihak;

DAN

AAA (No. Syarikat : *** ) sebuah syarikat yang diperbadankan di Malaysia di bawah Akta Syarikat 1965, dan mempunyai alamat perniagaannya di ***  (selepas ini dirujuk sebagai "AAA"), di satu pihak yang lain.

(USM dan AAA, selepas ini akan dirujuk secara kolektif sebagai "Pihak-Pihak" dan secara individu sebagai "Pihak", di mana bersesuaian)

BAHAWASANYA: -

A. 
USM merupakan sebuah universiti penyelidikan ulung di Malaysia yang sentiasa berusaha meningkatkan dan menguatkan program pembelajarannya dan telah mengambil banyak inisiatif dalam melengkapkan kecemerlangan pendidikannya. Dengan kemudahan penyelidikan dan pembelajaran, pengalaman, dan kumpulan pakar pelbagai bidang di kalangan kakitangannya, USM telah melaksanakan banyak kerjasama kolaboratif dengan pelbagai pihak dalam usahanya untuk meningkatkan pengisian penyelidikan dan mengukuhkan jaringan industrinya. 
B. 
AAA adalah sebuah syarikat yang terlibat dalam *** .
C.
Pihak-Pihak berhasrat untuk mengadakan Memorandum ini bagi menyatakan niat untuk mewujudkan kerjasama dan meninjau peluang  bagi membangun, menyokong dan memperkayakan program-program penyelidikan, pendidikan dan latihan dalam bidang-bidang yang akan memberi manfaat kepada Pihak-Pihak.

D. 
Berasaskan prinsip kesaksamaan serta saling memberi dan menerima, Memorandum ini menyediakan kerangka bagi mewujudkan jaringan dan kerjasama akademik di antara Pihak-Pihak serta perbincangan terperinci berhubung skop jaringan dan kerjasama akademik tersebut.

ADALAH DENGAN INI difahami seperti berikut:

1. 
Skop dan Bidang Jaringan dan Kerjasama
1.1 
Tertakluk kepada undang-undang, perlembagaan, peraturan dan/atau polisi yang berkuatkuasa dari semasa ke semasa, Pihak-Pihak akan berusaha untuk mengambil langkah-langkah untuk mempromosi, membangun dan mewujudkan program-program penyelidikan, pendidikan dan latihan dalam bidang-bidang berikut: -

(i) pertukaran pelajar dan/atau staf;

(ii) kerjasama dalam program akademik;

(iii) kerjasama dalam program penyelidikan dan pembangunan;

(iv) kerjasama dalam mengadakan bengkel dan latihan;
(v) pertukaran penerbitan; dan
(vi) lain-lain jaringan akademik dan kerjasama yang akan dikenalpasti dan dipersetujui bersama oleh Pihak-Pihak dari semasa ke semasa.
1.2 
Memorandum ini akan menjadi asas bagi Pihak-Pihak untuk menilai dan mengkaji kemungkinan mengadakan kerjasama yang dinyatakan dalam klausa 1.1 di atas (selepas ini dirujuk sebagai "Program") sehingga suatu perjanjian yang spesifik (selepas ini dirujuk sebagai “Perjanjian Spesifik”) ditandatangani oleh Pihak-Pihak berhubung mana-mana Program tersebut, tertakluk kepada terma-terma dan syarat-syarat yang akan dipersetujui bersama.

1.3
Bagi tujuan menilai dan mengkaji kemungkinan mengadakan Program, dan bagi tujuan pelaksanaan Program di bawah Memorandum ini, USM dan AAA akan diwakili oleh penyelidik-penyelidik berikut:



Bagi pihak USM 
:   ***


Bagi pihak AAA
:   ***


Setiap penyelidik dari USM dan AAA boleh dibantu oleh penyelidik lain dalam melaksanakan mana-mana Program tersebut.

2.
Urusan Kewangan


Pihak-Pihak bersetuju bahawa Memorandum ini tidak akan meletakkan sebarang komitmen kewangan ke atas mana-mana Pihak dan sebarang isu kewangan untuk mana-mana Program akan dibincangkan dan dipersetujui secara bertulis oleh Pihak-Pihak, bergantung kepada peruntukan kewangan yang ada. 

3.
Kerahsiaan

3.1 
Tiada Pihak dibenarkan menerbit atau, menzahirkan pada bila-bila masa kepada mana-mana pihak ketiga, isi kandungan Memorandum ini atau apa-apa Maklumat Sulit Pihak lain yang diperolehi hasil kerjasama dari Memorandum ini, tanpa kebenaran bertulis daripada Pihak yang satu lagi
3.2
Bagi tujuan Memorandum ini, "Maklumat Sulit" ertinya mana-mana dan semua maklumat teknikal dan bukan teknikal termasuk paten, hak cipta, rahsia perdagangan, pengetahuan dan maklumat keempunyaan,  teknik, lakaran, lukisan, gambar rajah, kaedah, proses, radas, kelengkapan, algoritma, program perisian, dokumen sumber perisian, dan formula yang berkaitan dengan teknologi atau ciptaan, dan termasuk tanpa had, maklumat masing-masing mengenai penyelidikan, kerja-kerja uji kaji, pembangunan perincian reka bentuk dan spesifikasi, kejuruteraan, maklumat kewangan, keperluan pemerolehan, senarai pelanggan, ramalan perniagaan, jualan dan perdagangan dan pelan pemasaran dan maklumat yang ditetapkan secara bertulis untuk menjadi sulit atau melalui sifat yang bertujuan untuk pengetahuan semata-mata pihak yang menerima atau jika secara lisan diberikan secara meyakinkan dan disahkan dengan segera secara bertulis seperti yang telah didedahkan sebagai sulit atau keempunyaann  untuk tujuan Memorandum ini, yang disampaikan oleh pihak yang mendedahkan kepada pihak yang menerima, bertulis, lisan, digital, magnetik, fotografi dan/atau apa-apa bentuk jua;


3.3
Tanggungjawab Pihak-Pihak di bawah klausa 3 ini akan berterusan dan mengikat Pihak-Pihak untuk tempoh selama tiga (3) tahun dari tarikh luput atau penamatan awal Memorandum ini atau,  dari tarikh luput atau penamatan awal tempoh Memorandum yang diperbaharui sebagaimana diperuntukkan di bawah klausa 5.3 Memorandum ini. 

4. 
Memorandum Yang Tidak Mengikat 


Kecuali peruntukan klausa 3 dan klausa 12, Memorandum ini tidak mewujudkan hubungan undang-undang di antara Pihak-Pihak baik undang-undang domestik mahupun antarabangsa, dan Pihak-Pihak tidak terikat di sisi undang-undang sehingga dan melainkan satu Perjanjian Spesifik untuk setiap satu atau mana-mana Program telah dirunding, dilulus dan ditandatangani oleh Pihak-Pihak. 
5. 
Keesahan, Penamatan dan Pembaharuan Memorandum
5,1 
Memorandum ini adalah sah dan berkuatkuasa selama *** (***) tahun dari tarikh  Memorandum ini tanpa mengira tarikh berlainan ianya ditandatangani. 
5.2
Mana-mana Pihak boleh menamatkan Memorandum ini dengan memberikan satu (1) bulan notis bertulis kepada Pihak yang satu lagi. 

5.3 
Memorandum ini boleh diperbaharui dengan persetujuan bersama secara bertulis Pihak-Pihak.

6. 
Notis


Apa-apa notis atau komunikasi antara Pihak-Pihak hendaklah diserahkan ke alamat yang dinyatakan dalam Memorandum ini, atau dihantar kepada nombor faksimili atau e-mel Pihak-Pihak. 
7. 
Variasi
Terma-terma yang ditetapkan dalam Memorandum ini tidak boleh dipinda, diubah, ditukar atau sebaliknya diubah suai tanpa persetujuan bersama Pihak-Pihak dan apa-apa pindaan, pengubahsuaian, perubahan dan pengubahsuaian hendaklah dibuat secara bertulis dan ditandatangani oleh Pihak-Pihak kepada Memorandum ini. Pindaan yang dibuat di bawah klausa 7 ini akan berkuatkuasa dari tarikh yang ditentukan oleh Pihak-Pihak.
8. 
Penyelesaian Pertikaian

Pihak-Pihak bersetuju bahawa semua pertikaian yang timbul akibat daripada Memorandum ini hendaklah diselesaikan dengan cara rundingan dan perbincangan dan dengan tujuan untuk penyelesaian secara baik bagi faedah bersama Pihak-Pihak tanpa merujuk kepada pihak ketiga atau sebarang tribunal domestik atau antarabangsa.

9. 
Undang-Undang Terpakai


Memorandum ini hendaklah dilaksanakan dan ditafsirkan  mengikut undang-undang Malaysia.
10.
Agensi


Tiada apa-apa di dalam Memorandum ini yang boleh dianggap sebagai mewujudkan perkongsian,  kerjasama atau pemerbadanan perniagaan dalam apa jua bentuk di antara Pihak-Pihak, atau meletakkan mana-mana Pihak sebagai agen Pihak yang satu lagi. 

11.
Serahhak

Melainkan jika dipersetujui selainnya secara bertulis, Pihak-Pihak tidak boleh 
memindahkan hakmilik atau menyerah hak semua atau mana-mana hak, kewajipan, 
kepentingan atau faedah di bawah Memorandum ini kepada mana-mana pihak ketiga.

12. 
Nama, Jata Rasmi dan Logo
12.1
Mana-mana pihak tidak akan menggunakan, dan tidak boleh membenarkan mana-mana orang atau entiti lain untuk menggunakan nama, akronim, jata rasmi, logo, tanda perniagaan (atau apa-apa perubahan kepadanya) atau lain-lain Harta Intelek (selepas ini dirujuk sebagai “Bahan Jenama”) yang dimiliki oleh atau boleh dikaitkan dengan Pihak yang satu lagi di atas apa-apa penerbitan, dokumen, kertas kerja, persembahan audio atau visual, atau untuk tujuan publisiti. 

12.2
Sebarang penggunaan Bahan Jenama Pihak yang lain untuk mana-mana tujuan yang dinyatakan dalam klausa 12.1 di atas, hendaklah terlebih dahulu mendapatkan kebenaran bertulis Pihak yang memiliki Bahan Jenama tersebut dan patuh dengan sebarang syarat penggunaan oleh Pihak yang memiliki Bahan Jenama tersebut. 

13.
Bahasa Memorandum

Sekiranya Memorandum ini diterjemahkan ke dalam bahasa lain, kedua-dua teks akan dianggap sebagai teks yang asli. Bagaimanapun, sekiranya berlaku sebarang pertikaian berhubung penafsiran Memorandum ini, maka versi Bahasa Melayu adalah terpakai. 

14.
Salinan Memorandum


Memorandum ini boleh ditandatangani dalam beberapa salinan dan setiap salinan adalah dianggap sebagai salinan yang asli. Memorandum ini tidak boleh dikuatkuasakan sehinggalah Pihak-Pihak telah menandatangani sekurang-kurangnya satu salinan Memorandum ini. 
15.
Tiada Diskriminasi


Pihak-Pihak bersetuju untuk tidak mendiskriminasikan mana-mana individu atas dasar usia, jantina, asal usul, bangsa, keturunan, warna kulit, fahaman agama, kekurangan upaya atau kecacatan, atau kecenderungan seksual.

16. 
E-Komunikasi 

Pihak-Pihak mengakui dan bersetuju bahawa komunikasi elektronik merupakan kaedah komunikasi yang diterima untuk komunikasi maklumat di antara Pihak-Pihak tanpa penggunaan kertas. Sebarang komunikasi dan tandatangan elektronik yang telah dihantar atau ditandatangani di antara Pihak-Pihak pada masa lalu, kini dan akan datang, adalah mempunyai kuasa dan kesan yang sama seperti tandatangan yang diturunkan di atas kertas. 
17.
Kerjasama dan Hubungan Bersama

Pihak-Pihak sedar bahawa adalah tidak memadai untuk menjangka dan menangani setiap isu yang melibatkan kerjasama Pihak-Pihak di dalam Memorandum ini. Oleh itu, Pihak-Pihak hendaklah menggunakan usaha terbaik mereka dalam menjalankan langkah-langkah yang perlu untuk memastikan kepentingan bersama di bawah Memorandum ini selaras dengan semangat dan kerjasama yang erat. 

[ mukasurat berikutnya adalah mukasurat tandatangan ] 
BAGI MENYAKSIKAN Memorandum Persefahaman ini di antara USM dan AAA, Pihak-Pihak menurunkan tandatangan di bawah ini pada tarikh dan tahun yang bertulis di atas:

	DITANDATANGANI 

untuk dan bagi pihak 

UNIVERSITI SAINS MALAYSIA

...........................................................................
PROF. DATO’ IR. DR. ABDUL RAHMAN MOHAMED, FASc
Naib Canselor 


	DITANDATANGANI 

untuk dan bagi pihak 

AAA
.............................................................

[ nama & jawatan ] 


	

	Di hadapan:

………………………………………………………

[nama & jawatan Ketua Jabatan ] 


	Di hadapan:

………………………………………………………

[nama & jawatan ] 

DI ANTARA

DAN














AAA

















Pejabat Perundangan Universiti Sains Malaysia ~ Memorandum Persefahaman
 Mukasurat  6

